Mandat Nru 667/2016 LM

QORTI CIVILI
PRIM’AWLA

ONOR. IMHALLEF
LAWRENCE MINTOFF

lllum I-1 ta’ Gunju, 2016

Mandat Numru: 667/16 LM

Adel Ashur; Eurasia Holding International Limited; AKM Investments
Holdings Limited; Euromed Investments Limited u AKA Investment
Holdings Limited

vs.

Manfred Unger u limitatament ghal kull interess u intervent li jista’
jkollhom in-Nutar Dottor Peter Fleri Soler u
I-Avukat Dottor Abigail Critien

II-Qorti,

Rat ir-Rikors ipprezentat fit-3 ta’ Mejju, 2016 mir-rikorrent Adel Ashur,
Eurasia Holding International Limited, AKM Investments Holdings
Limited, Euromed Investments Limited u AKA Investment Holdings

Limited (minn issa ‘| quddiem “ir-rikorrenti”), li permezz tieghu ir-

rikorrenti sabiex jikkawtelaw id-drittijiet taghhom talbu li I-intimati jigu
mizmuma u inibiti milli jghaddu ghall-pubblikazzjoni u ffirmar tal-
kuntratt pubbliku finali ta’ bejgh relattiv lill-intimat Manfred Unger tal-
ishma tas-socjeta estera Euromed Investments Limited, liema socjeta a
sua volta hija l-azzjonista unika tas-socjeta Maltija AKA Investment
Holdings Limited, |i hija |-propjetarja tal-appartament 12, Portomaso
Business Tower, San Giljan u I-parking space numru 3018 mieghu, ghal

dawn ir-ragunijiet:

“IIli r-rikorrenti flimkien mal-intimat ikkonkludew konvenju ghal
bejgh favur Il-intimat Manfred Unger tal-azzjonijiet tas-socjeta
estera Euromed Investments Limited (liema socjeta a sua volta hija
l-azzjonista unika tas-socjeta Maltija AKA Investment Holdings
Limited, li hija I-propjetarja tal-appartament 12, Portomaso
Business Tower, San Giljan u I-parking space numru 3018 mieghu,
mikrija lil terzi taht kuntratt ta’ lokazzjoni vigenti), liema konvenju
sar quddiem in-Nutar Dr Peter Fleri Soler fid-9 ta’ Marzu, 2012
taht varji pattijiet u kundizzjonijiet, liema konvenju gie
sussegwentament mgedded fi tliet okkazjonijiet u cioé fis-27 ta’
April, 2012; flI-10 ta’ Mejju, 2012 u fil-11 ta’ Gunju, 2012 (kopja tal-
konvenju de quo u tat-tigdidied relattivi annessi u mmarkata bhala
DOK. AA1);

Illi I-konkluzjoni tal-att pubbliku ta’ bejgh relattiv ghal dan il-
konvenju kien suggett ta’ nugqas ta’ qbil bejn il-partijiet, liema
Cirkostanzi waslu ghal proceduri gudizzjarji intavolati mill-intimat
Manfred Unger fil-konfront tar-rikorrenti quddiem din I-Onorabbli
Qorti permezz tal-proceduri fl-ismijiet (Rikors Guramentat Numru
732/2012 AE) Manfred Unger vs. Adel Ashur; Eurasia Holding
International Limited; AKM Investments Holdings Limited;
Euromed Investments Limited u AKA Investment Holdings Limited,
liema proceduri waslu ghal sentenza moghtija fil-15 ta’ Dicembru,

2014 bl-akkoljiment tat-talbiet tal-imsemmi intimat, b’dan illi I-
kuntratt pubbliku finali de quo kellu jigi ppubblikat min-Nutar
Dottor Peter Fleri Soler u I-Avv. Abigail Critien appuntata bhala
kuratrici in rapprezentanza tal-eventwali kontumaci;

Illi r-rikorrenti kienu pprezentaw Rikors ta’ Appell wara |-
imsemmija sentenza, b’dan illi fit-18 ta’ Marzu, 2016, ir-rikorrenti
pprezentaw Nota ta’ Cessjoni ta’ dan [|-Appell minnhom
originarjament interpost u ghaddew wkoll biex ipprezentaw lIttra
Ufficjali fl-istess data fejn infurmaw lill-intimat Manfred Unger
b’tali cessjoni (b’notifika lin-Nutar Peter Fleri Soler u lill-Avv.
Abilgail Critien ghal kull buon fini). Kopja ta’ din I-Ittra Ufficjali
annessa u esebita u mmarkata bhala DOK. AA2);

i permezz ta’ ittra datata 25 ta’ April, 2016 li ghamlet referenza
ghal “...deed of sale of shares as ordered by the Court of Appeal on
the 18™ March, 2016”, ir-rikorrenti gew mgharrfa illi I-kuntratt
pubbliku finali relattiv kellu jigi ppubblikat illum 29 ta’ April, 2016.
Ghal kull buon fini r-rikorrenti jiddikjaraw illi huma qatt ma kienu
notifikati la b’rikors u I-angas b’tali Digriet imsemmi f’din I-ittra, li
kopja taghha hi annessa u esebita u mmarkata bhala DOK. AA 3);

i minkejja illi I-avukat tar-rikorrenti li kien sejjer ikun impenjat
dalghodu f’xoghol quddiem [-Onor. Qorti Kostituzzjonali u
ghalhekk talab li I-appuntament ghal tali kuntratt isir f'hin aktar
tard, ir-rikorrenti Adel Ashur xorta wahda dalghodu fl-10.00 a.m.
mar fl-ufficcju tan-Nutar Dottor Peter Fleri Soler fejn sab lill-
intimat Manfred Unger akkumpanjat mill-konsulent legali tieghu;

lli f’dan il-hin ir-rikorrenti Adel Ashur inghata draft tal-kuntratt
finali relattiv (kopja tieghu annessa u esebita u mmarkata bhala
DOK. AA4) u hawnhekk gie infurmat illi kuntrarjament ghal dak
intiz bejn il-partijiet, l-intimat Manfred Unger ried inaqgqas is-
somma ta’ €550,000 mill-prezz tal-bejgh pattwit ta’ €2,152,000
rapprezentanti I-valur ta’ kirjiet imhallsa mill-inkwilini (recte) tal-

appartament f’Portomaso Business Tower fug imsemmi (liema
somma kien giet mghoddija mir-rikorrenti direttament lill-Bank
bhala hlasijiet tal-loan originarjament mhux ghall-akkwist ta’ dan
l-appartament);

Ili tali agir huwa assolutament kontra I-intenzjoni kontraenti tal-
partijiet illi f'kull wahda mit-tliet estensjonijiet tal-konvenju
maghmulha, ipprovdew illi biss ghal fini ta’ nettezza u li jkun
hemm linja cara ta’ meta I-kera jispicca jithallas lir-rikorrenti u
jibda jithallas lill-intimat Manfred Unger, dejjem ftiehmu fuq I-
ahhar tax-xahar precedenti ghad-data ta’ meta kellu jigi ffirmat il-
kuntratt relattiv;

llli b’dak li sab quddiemu r-rikorrenti dalghodu, huwa kien sejjer
jigi effettivament misruq minn somma ‘l fuqg minn nofs miljun Euro
li tirrapprezenta aktar minn kwart il-prezz pattwit ghall-bejgh;

Illi ghalhekk, la darba I-kuntratt kif redatt kien ta’ prequdizzju
serjissimu u sostanzjali u ferm effettiv u oltre kollox, kien kontra
kull intendiment tal-partijiet kontraenti, ir-rikorrenti ma setax
certament jaccetta li jiffirma kuntratt li, kif redatt imur kontra
anke d-dispozizzjonijiet ta’ dina |-Onorabbli Qorti li ordnat il-
pubblikazzjoni tal-kuntratt bazat fuq il-konvenju u xejn aktar jew
differenti;

Illi ghalhekk, jekk I-intimat Unger bl-intervent tal-intimati I-ohra
jithalla jghaddi ghall-iffirmar u pubblikazzjoni tal-kuntratt kif
redatt fid-draft anness, ir-rikorrenti jbatu immedjatament u
awtomatikament preqgudizzju kbir u sostanzjali u  bil-
kumplikazzjonijiet fattwali u legali attententi, potenzjalment
effettivament irrimedjabbli;

Illi ghalhekk ir-rikorrenti ghandhom interess attwali u urgenti li
jitharsu I-jeddijiet u drittijiet taghhom u I-hrug tal-mandat mitlub
huwa mehtieg sabiex jitharsu tali jeddijiet liema jeddijiet

jirrizultaw bhala prima facie mill-premessi esposti, u jekk dan il-

mandat ma jinharigx, il-pregudizzju li jista’ jinholoq ghar-rikorrent

kun (sic) hemm ebda rimedju effettiv ghalih.

Rat ir-Risposta tal-intimat Manfred Unger ipprezentata fid-9 ta’ Mejju,

2016 illi tghid kif gej:

Illi l-esponenti gieghed jintavola dina r-risposta u huwa sorpriz li r-

rikorrenti intavolaw dana ir-rikors stante li t-trasferiment tal-ishma ser

jsir wara ordni tal-Prim’Awla tal-Qorti Civili diversament preseduta.

Ili I-fatti huma s-segwenti:-

ii.

fi.

Illi ir-rikorrenti u l-esponenti kienu ghamlu obbligazzjoni
kontrattwali fejn l-istess rikorrenti kellu jbiegh azzjonijiet
f’socjeta u l-esponenti kien ser jixtri I-istess;

Illi I-iskrittura kienet saret (recte) quddiem in-Nutar Dr.
Peter Fleri Soler datata disgha (9) ta’ Marzu tas-sena elfejn
u tnax (2012), b’varji pattijiet u kundizzjonijiet hekk kif jidher
mill-istess kuntratt anness u mmarkat bhala Dok MUOQ1,
liema skrittra giet sussegwentement mgedda permezz ta’
tigdida li saret quddiem I-istess Nutar datata sebgha u
ghoxrin (27) ta’ April elfejin u tnax (2012) [Dok MUO02];
tigdida ohra datata ghaxra (10) ta’ Mejju tas-sena elfejn u
tnax (2012) [Dok MUO3] u I-ahhar tigdida datata hdax (11)
ta’ Gunju tas-sena elfejn u tnax (2012) [Dok MUO4];

Illi infatti ir-rikorrenti Adel Ashur ma kienx deher ghall-att
finali sabiex jsir it-trasferiment hekk kif miftiehem, gie
intavolat mandat ta’ inibizzjoni [Dok MUOS5] liema mandat
gie (recte) milqugh mill-Onorabbli Qorti diversament
preseduta;

iv.

Vi.

Vii.

Viil.

Illi I-kawza fl-ismijiet ‘Manfred Unger vs Adel Ashur et’ Citaz.
Nru 732/12 giet deciza fil-hmistax (15) ta’ Dicembru tas-
sena elfejn u erbatax (2014) [MUO6] fejn il-Qorti lagghet it-
talbiet tal-esponenti, innominat lin-Nutar Dr Peter Fleri Soler
ghall-pubblikazzjoni tal-kuntratt ta’ trasferiment, innominat
lil Dr. Abigail Critien bhala kuratrici biex tidher ghall-
eventwali kontumaci u ordnat fost ohrajn gurnata u hin biex
jigi ppubblikat dana I-att;

Illi r-rikorrenti Adel Ashur et kienu appellaw mid-decizjoni
tal-Onorabbli Qorti, pero permezz ta’ prezentata fit-tmintax
(18) ta’ Marzu, elfejn u sittax (2016) [Dok MUO7] I-istess
Ashur irtira I-appell;

Illi I-istess Adel Ashur intavola ittra ufficjali fejn innotifika lill-
esponenti, u lill-intimati Dr Peter Fleri Soler u lil Avv. Dr
Abigail Critien sabiex il-kuntratt jsir sa mhux aktar tard mit-
tmienja u ghoxrin (28) ta’ Mejju tas-sena elfejn u sittax
(2016) [Dok MUO08];

Illi giet iffissata data u hin sabiex dana I-kuntratt jsir fl-
uffiééju tan-Nutar Dr Peter Fleri Soler, San Gwann u dana
specifikament minhabba ragunijiet ta’ sahha ta’ Dr Critien.
Minbarra li kulhadd kien avzat via e-mail min-Nutar Dr Peter
Fleri Soler, l-istess Nutar rega’ baghat ittra lil kull parti
sabiex tattendi;

Gie intavolat ukoll rikors sabiex jitbiddel il-post bl-
indikazzjoni tad-data wkoll ta’ meta kellu jsir il-kuntratt u
Cioe fid-disgha u ghoxrin (29) ta’ April tas-sena elfejn u
sittax (2016) fl-ghaxra (10am) liema rikors u talba gew
akkolti mill-Onorabbli Qorti diversament preseduta;

iX.

Xi.

Xil.

Xiil.

Xiv.

Illi lejliet I-kuntratt I-kuratur infurmat lill-avukat sottoskritt li
hija mhix ser tattendi stante li giet mhedda li ser jinhargu
mandati ta’ ‘I fug minn Zewg miljuni jekk hija tattendi ghall-
kuntratt u infatti hija bezghet u ddecidiet li ma tattendix;

i fil-gurnata u I-hin li kien hemm iffissati sabiex isir il-
kuntratt kien hemm  prezenti in-Nutar, [|-avukat
sottoffirmata, u Il-esponenti u attenda wkoll ir-rikorrenti
Adel Ashur li gie dirett sabiex icempel lill-avukat tieghu.
Infatti wara li cempillu informa lil prezenti li I-avukat ma
setax jattendi;

Illi I-istess Adel Ashur informa I-partijiet illi huwa ma kienx
gieghed jagbel ma’ klawsola tal-kuntratt u ghalhekk kien
lest li jiffirma jekk kemm -il darba dik il-klawsola titbiddel;

llli tali rikjesta ma setghetx tigi akkolta ghar-raguni i I-
konteqggi kienu ser jkunu ferm differenti u tmur wkoll kontra
l-ordni moghtija mill-Onorabbli Qorti ta’ kif kellu jigi
ppubblikat il-kuntratt;

Illi I-allegazzjonijiet li is-sur Ashur kien ser jigi ‘misruq” huma
kollha bla bazi legali stante li I-intendiment tal-partijiet
huwa car u jista’ facilment jigi kkonstatat mill-kuntratti;

Illi fl-ahhar klawsola fit-tigdida tal-iskrittura datata 11 ta’
Gunju, tas-sena 2012 [Dok MUO4 anness] dina I-klawsola
tghid is-segwenti ‘The parties also further agree that any
rent due to AKA Investments Holdings Limited in relation to
the office at the Portomaso Business Tower Level 12 and
Parking Space number 3018 in Portomaso shall be deducted
from the price payable for the said share transfer as follows:
pro rata, the rent due after 31° May 2012”;

XV.

XVi.

XVil.

XViil.

Illi infatti I-istess Ashur beda jinnegozja sabiex I-ammont li
kien tela’ b’mod minhabba t-trapass taz-zmien, dejjem tort
tal-istess Ashur, I-ewwel ghaliex ma deherx ghall-att, wara
appella mis-sentenza moghtija mill-Onorabbli Qorti u xhin
kien komdu irtira I-appell;

Illi I-ammont kif gie kkalkulat b’mod verbali bejn il-partijiet
kien madwar hames mija u hamsin elf euro (€550,000)
rapprezentanti kirjiet li gew percepiti mill-istess Adel Ashur
matul iz-zmien kollu li huwa naqas sabiex jidher ghal
kuntratt finali;

i rigward I-argument li l-istess Adel Ashur kien hallas il-
bank loan, ma jreqggix stante li dana mkien ma jidher li I-
kirjiet kellhom jmorru ghal bank loan u aktar u aktar meta
f’kull trasferiment huwa [-venditur li jhallas il-bilanc¢ dovut
lill-bank ghall-facilitajiet bankarji. Se mai I-istess Ashur
hallas il-bank ghandu bilanc angas xi jhallas mat-
trasferiment;

Illi I-konteggi finali ghandhom jsiru fil-gurnata Ii jsir it-
trasferiment stante li dana jigi varjat minhabba I-interessi
tal-bank u wkoll minhabba I-klawsola hawn fuq imsemmija
(xvi).

Rat ir-risposta tal-intimata l-avukat Abigail Critien |i wiegbet li hi giet

ordnata b’sentenza tal-Qorti li tidher ghall-eventwali kontumaci fuq l-att

u r-rikorrent m’ghandu l-ebda jedd jitlobha tmur kontra din |-ordni.

Rat li I-intimat Nutar Peter Fleri Soler ma pprezentax risposta.

Rat id-digriet taghha moghti fit-3 ta’ Mejju, 2016 li permezz tieghu
lagghet provvizorjament it-talba tar-rikorrenti u rrizervat |li tipprovdi

b’mod definittiv fi stadju ulterjuri.

Rat I-atti tar-rikors, inkluzi d-dokumenti esebiti u x-xhieda tar-rikorrent

Adel Ashur, u tal-intimat in-Nutar Peter Fleri Soler.

Semghet lill-avukati difensuri tal-partijiet jittrattaw ir-Rikors.

Rat il-verbal tal-udjenza tas-16 ta’ Mejju, 2016 fejn ir-Rikors thalla ghal

digriet kamerali.

Ikkunsidrat:

Illi I-fatti li taw lok ghal dan il-mandat huma dawn:

(1) Permezz ta’ konvenju quddiem in-Nutar Peter Fleri Soler tad-9 ta’ Marzu,
2012 ir-rikorrenti ntrabtu li jbighu lill-intimat Manfred Unger |-azzjonijiet tas-
socjeta Euromed Investments Limited, azzjonista unika ta’ AKA Investment
Holdings Limited, proprjetarja tal-appartament 12 Portomaso Business
Tower, San Giljan u l-ispazju ta’ parkegg numru 3018, mikrija lil terzi. II-
konvenju gie mgedded fis-27 ta’ April, 2012, fl-10 ta’ Mejju, 2012, u 11 ta’

Gunju, 2012. lzda r-rikorrenti ma resqux ghall-kuntratt.

(2) Fil-konvenju kif redatt originarjament ma kien hemm l-ebda riferenza

dwar xi tnaqqis mill-prezz tal-bejgh tal-kirja msemmija. Fl-iskrittura tas-27

ta’ April, 2012, skont klawsola 17 il-konvenju gie mgedded sas-16 ta’ Mejju,
2012, kif ukoll iddahhlet kundizzjoni li “The parties also further agree that
any rent due to AKA Investment Holdings Limited in relation to the office at
the Portomaso Business Tower Level 12 and Parking Space 3018 in
Portomaso shall be due and payable by the Lessees to AKA Investment
Holdings Ltd after the signing of the transfer of shares and therefore
receivable by the said AKA Investment Holdings Limited after the said
signing. For all intents and purposes at law therefore, the transfer of shares
shall be deemed to have effect as of 1st May 2012 insofar as the payment of

the said rent is concerned.”!

(3) Bi skrittura tal-10 ta’ Mejju, 2012, I-klawsola 17 fugq imsemmija giet
sostitwita. Bil-klawsola I-gdida |-konvenju gie mtawwal sal-11 ta’ Gunju,
2012, u l-partijiet qablu li I-kera “shall be deducted from the price payable
for the said share transfer as follows: pro rata, the rent due after June 11,
2012 or the date of share transfer and the rent due between May 1st and

May 31st 2012.”>

(4) Bi skrittura tal-11 ta’ Gunju, 2012, il-klawsola 17 fuq imsemmija regghet
giet sostitwita billi I-konvenju gie mgedded sat-30 ta’ Gunju, 2012 u I-
partijiet gablu I-kera “shall be deducted from the price payable for the said

share transfer as follows: pro rata, the rent due after 31st May 2012”.

(5) Fit-13 ta’ Lulju, 2012 I-intimat Manfred Unger kiseb il-hrug ta’ mandat ta’
inibizzjoni biex is-soc¢jetajiet rikorrenti ma jittrasferux l-ishma taghhom lil

terzi billi dan seta’ jeludi I-jedd tal-intimat milli jinforza |-bejgh skont il-

YFol. 17.
% Fol. 19.

konvenju.

(6) B’sentenza tal-15 ta’ Dicembru, 2014, din il-Qorti kif diversament
preseduta lagghet talba tal-intimat Manfred Unger sabiex il-konvenuti (ir-
rikorrenti f'din il-proc¢edura) jersqu ghall-kuntratt skont il-konvenju. II-
premessa kienet li |-konvenuti rrifjutaw |i jersqu ghall-att definittiv. II-
konvenuti (ir-rikorrenti f'din il-pro¢edura) eé¢éepew li I-attur (I-intimat f'din
il-procedura) irrifjuta li jersaq ghall-kuntratt; li I-konvenju kien null ghax ma
thallsitx taxxa u ghaliex mart il-konvenut Adel Ashur ma ffirmatx il-ftehim; u
li I-konvenju spi¢éa ghax skada t-terminu pattuwit. E¢¢ezzjonijiet |i gew
kollha mi¢huda. Il-konvenuti (rikorrenti f'din il-procedura) appellaw, izda
cedew l-appell fit-18 ta’ Marzu, 2016° u, b'ittra uffi¢jali tal-istess data, avzaw
lill-intimat sabiex jersaq ghall-kuntratt entro t-terminu ffissat mis-sentenza,
li kien ghadu ghaddej.* 1zda billi I-intimat talab li jigi mnaggas mill-prezz tal-
bejgh il-kera mill-31 ta’ Mejju, 2012 sad-data tal-kuntratt, ir-rikorrenti
rrifjutaw lil jiffirmaw, sostnew li ma kellhomx jaghtu lill-intimat dan |-
ammont u ghalhekk ipprezentaw ir-rikors li permezz tieghu ged jitolbu il-

hrug ta’ mandat ta’ inibizzjoni sabiex il-kuntratt ma jigix ippubblikat.

Ikkunsidrat:

Illi fid-dispozizzjonijiet generali tal-Kodici ta’ Organizzazzjoni u Procedura
Civili (Kap. 12) li jirregolaw l-atti kawtelatorji, fosthom il-mandat ta’
inibizzjoni, insibu |-Artikolu 829 Ii jiddisponi li kull persuna tista’,

minghajr mhu mehtieg li gabel ikun hemm decizjoni, tgieghed fiz-zgur il-

®Fol. 23
*Fol. 22

jeddijiet taghha b’xi wiehed jew izjed mill-mandati kawtelatoriji
msemmijin fl-istess titolu VI tal-Kodici ¢itat li jigu mahruga u esegwiti

taht ir-responsabbilta taghha.

Fid-dritt Taljan, jinghad li “Il procedimento cautelare si caratterizza per la
pienezza del comando giudiziale anticipatore della sentenza di merito,
pur comportando sommarieta dell’accertamento, ridotta possibilita di
contradittorio e particolarmente celerita. La sommarieta delle fasi di
tale procedimento pud essere giustificata solo dalla chiara accoglibilita
della domanda; in tutti i casi in cui non esiste tale evidenza, la pretesa
non puo essere esaminata se non secondo i modelli istituzionalmente
ordinari”.> Fi kliem it-Tribunale di Milano, “il diritto fatto valere deve
essere di immediata evidenza e non richiedere complessi e approfonditi

accertamenti istruttori.”®

L-Artikolu 873 tal-Kap. 12 imbaghad specifikament fuq il-mandat ta’
inibizzjoni jiddisponi li l-iskop tal-mandat ta’ inibizzjoni hu biex izomm
persuna milli taghmel xi haga, tkun xi tkun ta’ hsara lill-parti li titlob il-
hrug tal-mandat. 1I-Qorti m’ghandhiex tohrog mandat ta’ inibizzjoni jekk
ma tkunx sodisfatta li dak il-mandat huwa mehtieg sabiex jitharsu I-
jeddijiet ta’ min jitlob il-hrug tal-mandat u li prima facie jidher li ghandu

dawk il-jeddijiet”

llli huma tlieta I-elementi li ghandhom jirrizultaw lill-Qorti sabiex tordna

I-hrug ta’ mandat ta’ inibizzjoni:-

(a) L-intimat gieghed jaghmel xi haga li tista’ tkun ta’ hsara lir-rikorrent;

®Ciane Trabucchi, Breviaria luris 2011, commento giurisprudenziale sistematico, dwar |-Artikolu 669 tal-Kodici ta’
Procedura Taljan, pagna 3073.
® Trib. Milano 22.09.2005, ord. G.d. 06 fasc. 18; 85.

(b) Imbaghad li jkun jidher prima facie li r-rikorrent ghandu d-dritt i

jimpedixxi lill-intimat li jaghmel dik il-haga li biha jista’ jirrekalu hsara;

Fil-kawza fl-ismijiet Sonia Grech pro et noe vs. Stephanie Manfré’ il-
Prim’Awla tal-Qorti Civili kkummentat hekk dwar ir-rekwizit tal-prima
facie:-

“It-tieni rekwizit, u ¢joe ‘li dan ir-rikorrenti prima facie jidher li ghandu dawn

il-jeddijiet” huwa rekwizit oggettiv u mhux soggettiv, ma jiddependix mill-

element diskrezzjonali tal-gudikant, jew il-jeddijiet jidhru prima facie, mal-

ewwel dagga t'ghajn, jew ma jidhru xejn, ghall-finijiet tal-hrug tal-mandat”.®

Inghad ukoll mill-Qrati taghna |i I-hsara “ghandha tinghata
interpretazzjoni li dak li ged jipprova jigi inibit, jekk ma jigix inibit, jista’
jkun ta’ pregudizzju fis-sens, li mhux biss jikkawza hsara pero li jikkawza
hsara li m"hemmx alternattiva ghaliha almenu fil-mori tal-kawza jew i I-

alternattiva hi sproporzjonata””.

(¢) Fl-ahhar nett li I-mandat ikun necessarju biex jigi konservat dak id-

dritt tar-rikorrent.

Huwa pacifiku li “I-interpretazzjoni ta’ dak imsemmi taht dan l-aspett... hi
li mhux bizzejjed li rikorrent juri li ser isofri xi pregudizzju, izda wkoll li
tali pregudizzju jkun irreparabbli; ghax il-Qorti ma tohrogx il-mandat ta’

inibizzjoni meta jkun hemm rimedju adegwat ghar-rikorrent. Irid ikun kif

7 App. Civ. 14.7.1988 (Kollez. Vol: LXXIL.ii.290).

8 George Galea vs. Giovanni Elia Zammit Haber 09.05.2007 QM(Gh) (GS-AE).

® Victor Mizzi vs. Joseph Gasan — Rikors 4216/92 per Imhallef J.D. Camilleri u Av. Dr. Victor Borg Grech vs.
Joseph Gasan — Rikors 3984/92 per Imhallef Albert Manché.

jghid it-test Ingliz necessary”.*°

llli wiehed irid jogghod attent li “dawn huma t-tliet indagnijiet li I-Qorti
ghandha taghmel... , u ma ghandhiex tmur aktar ‘1 hemm u tiddeciedi
fuqg id-dritt tar-rikorrent; altrimenti tkun gieghda tiddeciedi I-mertu tal-
kawza li ghaliha jirreferixxi I-mandat, liema mertu mhux quddiem din il-

Qorti.”*

llli kif sewwa qalet il-Qorti tal-Appell fil-kawza fl-ismijiet Connie Galea et
vs. Joseph Gauci deciza fis-7 ta’ Ottubru, 1997: “il-mandat ta’ inibizzjoni
huwa wiehed mill-atti intizi biex jikkawtela d-dritt. Trid ghalhekk

tinzamm distinzjoni netta bejn |-att kawtelatorju u d-dritt kawtelat.”

llli r-rikorrent f'din il-procedura qieghed isostni li I-klawsola 17 tal-
konvenju kif emendat taghti jedd lill-intimat ghall-hlas tal-kera ricevut
minghand terzi mill-31 ta’ Mejju, 2012 sad-data tal-iskadenza tal-
konvenju pattuwita bejn il-partijiet fl-ahhar skrittura ta’ tigdid tal-

konvenju, jigifieri 30 ta’ Gunju 2012.

llli I-intimat jaghti interpretazzjoni differenti ghal din il-klawsola, u jsostni
li I-kera kellu jigi mnaqqas sad-data tal-kuntratt definittiv. 1zid jghid li
wara kollox, kienu r-rikorrenti li nagsu li jersqu ghall-kuntratt u huma
jahtu li kellu jaghmel kawza biex igeghelhom jersqu ghall-kuntratt wara li
mexa skont il-ligi billi pprezenta ittra ufficjali u kawza sabiex izomm haj

il-konveniju lil hinn mid-data pattuwita.

1% Miriam Buhagiar vs. Charles Buhagiar, 16.07.2007 per Imhallef Lino Farrugia Sacco.
! Giacomo Galea vs. Pio Bezzina 05.08.1954, Qorti tal-Appell.

Din il-Qorti mhijiex iffakoltizzata f'dan it-tip ta’ pro¢ediment sommarju u
merament kawtelatorju, li tinterpreta |-kuntratt u tara min mill-partijiet
ghandu ragun. Dan jista’ jsir biss wara indagini approfondita f’kawza fil-
mertu. Hawnhekk huwa necessarju, u bizzejjed, li mal-ewwel daqga ta’
ghajn jirrizulta |i r-rikorrent ghandu pretensjoni legittima ta’ dritt
x’jiddeduci kontra I-intimat. Jidher ghalhekk li f'dan il-kaz, I-ewwel zewg

rekwiziti ghall-hrug ta’ mandat ta’ inibizzjoni huma sodisfatti.

lI-Qorti sejra tiddelibera dwar it-tielet rekwizit, izda dan sejra taghmlu
anke fl-isfond ta’ jekk hux proponibbli mandat kawtelatorju fir-rigward

ta’ att ordnat li jsir b’sentenza tal-Qorti li ghaddiet ingudikat.

llli r-rikorrenti geghdin jitolbu lil din il-Qorti biex tinibixxi lill-intimati milli
jersqu ghal kuntratt li l-istess Qorti, diversament preseduta, permezz ta’
sentenza li ghaddiet ingudikat, ordnat illi jigi ppubblikat. Issa kif inhu
sewwa maghruf, sentenza li ghaddiet f'gudikat ma tistax tigi mibdula,
langas mill-istess qorti li tkun ippronunzjatha. Li kieku din il-Qorti kellha
tilga’ t-talba tar-rikorrenti, tkun, effettivament, giebet fix-xejn dak il-
gudikat billi thassar I-ordni ta’ dik il-Qorti kontenut fis-sentenza taghha
emess in adezjoni tat-talbiet tal-attur f'dik il-kawza u intimat f'din il-

procedura kawtelatorja.

llli skont |-Artikolu 264 tal-Kap 12, “barra minn fil-kazijiet eccettwati
f’dan il-Kodici, |-ezekuzzjoni tas-sentenzi ssir mill-qorti li minnha jigu
moghtija”. Skont I|-Artikolu 276, “hadd ma jista’ jaghmel oppozizzjoni
ghall-ezekuzzjoni ta’ mandat, hlief wara li tkun saret l-ezekuzzjoni.”
Hawnhekk il-ligi qed titkellem fug mandati ezekuttivi, li huma I-mezz

moghti mil-ligi sabiex permezz taghhom jigu infurzati t-titoli ezekuttivi,

fosthom is-sentenzi tal-Qrati. Ghalkemm fil-kaz prezenti m’hemmx
mandat ezekuttiv, hemm ordni diretta mill-Qorti biex jigi ppubblikat
kuntratt, u I-Qorti tahseb ghall-infurzar tieghu bil-hatra ta’ avukat li
jidher ghall-eventwali kontumaci fuq l-att. Huwa logiku li b’analogija
mal-Artikolu 276, hadd ma jista’ jaghmel oppozizzjoni ghal din I-ordni,
hlief wara l-ezekuzzjoni taghha. Anzi dan ghandu japplika a fortiori
ghaliex hawn si tratta ta’ ezekuzzjoni ordnata fis-sentenza innifisha, u

mhux ta’ ezekuzzjoni ordnata wara s-sentenza.

Illi galadarba tista’ ssir oppozizzjoni biss wara |-ezekuzzjoni tas-sentenza,
ir-rikorrenti ghandhom mezzi ohra disponibbli ghalihom, anke billi,
jitolbu I-hrug ta’ mandat ta’ sekwestru kawtelatorju ghall-ammont tal-
kirjiet imnaqqsin mill-prezz tal-bejgh. Ma jistghux izda jostakolaw li jsir il-
bejgh innifsu. Fi kwalunkwe kaz, il-hrug tal-mandat ta’ inibizzjoni mhux
mehtieg biex huma jikkawtelaw id-dritt li geghdin jippretendu i

ghandhom.

llli ghalhekk, jirrizulta li -mandat ta’ inibizzjoni mhux proponibbli biex
izomm ordni mahruga permezz ta’ sentenza ta’ Qorti li ghandha I|-forza
ta’ gudikat intokkabbli, u anke jekk, ghall-grazzja tal-argument, dan il-
mandat jista’ jinhareg f'dawn ic¢-Cirkostanzi, xorta wahda mhux
necessarju biex il-jeddijiet pretizi mir-rikorrenti jigu mharsa billi hemm

mezzi ohrajn disponibbli ghalihom.

llli jidher ¢ar li I-elementi mehtiega kumulattivament sabiex jigi stabbilit
jekk il-Qorti ghandiex tilga’ t-talba tar-rikorrenti mhumiex prezenti,
lanqgas prima facie, peress illi jidher car li r-rikorrenti f'dan il-kaz ma jistax

juri li (i) din it-talba ghal hrug ta’ mandat ta’ inibizzjoni giet intavolata

sabiex jitharsu |-jeddijiet pretizi minnu, ghaliex dana |-att sar wara ordni
tal-Qorti sabiex jigi ppubblikat il-kuntratt; u (ii) li jekk ma jinharigx dana |-
mandat huwa ser ibati pregudizzju irrimedjabbli, peress li |-ligi taghtih

mezzi ohra sabiex jissalvagwardja |-pretensjonijiet tieghu.

llli I-hrug tal-mandat ta’ inibizzjoni bhal kull mandat kawtelatorju iehor
isir fi zmien meta |-pretensjoni ma tkunx ghandha giet guridikament
accertata u stabbilita. Pero f'dan |-kaz hemm sentenza moghtija mill-
Qorti li ghall-ewwel ir-rikorrenti kienu appellaw minnha u wara rtiraw |I-
appell u issa geghdin jippruvaw jissospendu I-ezekuzzjoni tal-istess

sentenza bit-talba taghhom ghal hrug ta’ mandat ta’ inibizzjoni.

Decide

Ghar-ragunijiet suesposti, din il-Qorti qieghda: (i) tichad ir-rikors tar-
rikorrenti, u (ii) tirrevoka contrario imperio d-digriet taghha tat-3 ta’
Mejju, 2016 safejn hija kienet laqghet it-talba tar-rikorrenti

provvizorjament.

Bl-ispejjez a kariku tar-rikorrenti.

Moghti kameralment

